partii naleraqg

Nuuk ullog, 13/05-2019

Inatsisartut suleriaasiat § 37 malillugu immikkoortoq 1 naapertorlugu matumuuna Naalakkersuisu-
nut apeqqut imaattoq sagqummiuppara.

Naalakkersuisunut apeqqut:

1. Naalakkersuisut Tasiilami, Ittogqortoormiini aamma Qaanaami Internet-imik atuinermut
akinik appaaniarpat aammalu GB-ip atorneqarneranut qaffaanermik iluarsiissamaarpat?

2. Nuuk-mi 500 GB akeqgarpoq 1.099,-koruunit, paarlattuanik 20 GB Tasiilami,
Ittoqqortoormiini aamma Qaanaami aamma 999,-koruuneqarluni, sunaana pissutaasoq
taamatut akit assigiinnginnerannut?

3. Naalakkersuisut pilersaarutegarnerlutik sgkabel-ip Tasiilamut, Ittoqqortoormiinut
aamma Qaanaamut attavilerneqarnissaanut?

(Inatsisartunut ilaasortaq, Emanuel N(ko, Partii Naleraq)

Tunngavilersuut:

Avanersuarmi Kangianilu illogarfinni marluusuni attaveqaategarnikkut ineriartunnginneq
ajornartorsiutaavoq, naak ineriartortitsineq pinaveersaartitsinermut sakkutsialaagaluartoq
attaveqaatitigut pitsanngorsaasoqassappat.

Kitaanitut allatulli inuit illogarfinni pinegartuni periarfissagissaarusukkaluarput tamannali
killegarpallaagaaq akisullunilu taamaattumillu amerlasuut internet-imut attavilertikkusunneq
ajorput.

Kitaanut naleqqgiullugu internet Tasiilami Ittoggortoormiini aamma Qaanaami atorneqgartup
sukkassusaa arriinneroqaaq, quleriarterutaanillu kingaanneruvoq akitigullu nikingangaatsiarlutik.

Maannakkut Kitaanitulli atuisinnaassuseqarutta 25-riaammik akisunerussalluni, Kitaanitulli
atuigutta gaammammut akiliutigisartussaavagut 25.000 kr taamatut sullissineq ajorpallaagaag.

Tasiilami ittoggortoormiini Qaanaamilu atuisinnaassuserput 20 GB gaammammut akegarpoq 999,-
kitaanilu gaammammut atorsinnaasoq 500 GB tassa 25-riaammik angitigisoq akegarpoq 1099,-.

